
POLITIKA

EAJ-ren bozeramailea Espainiako Kongresuan

Goardia Zibilak Intxaurrondon duen koartela

ikertzeko batzordeari ezetza eman ondoren, Iñaki

Anasagastiren kezka da ostegunean eztabaidatu-

ko den GALi buruzko ikerketa batzordeari ez ote

zaion beste horrenbeste gertatuko. Proposamena
PPk berak egin duen arren, EAJko diputatuak dio

Aznarren alderdiak presio handiak jaso dituela

ikerketa batzorde hori aurrera atera ez dadin. Xe-

de horrekin PPk CiUko burukideei aurkako botoa

emateko eskatu diela esan digu Anasagastik elka-

rrizketa honetan. EAJk, ordea, katalanen aldeko

botoa edo abstentzioa eskatu dio Jordi Pujoli.

«PP izuturik dago GAL ikertzeko eskaria dela-eta»
Usté duenez, «PPk ikerketa batzordearen aurkako botoa emateko eskatu dio ClUri»

INAKI URIARTE / BILBO

EGUNKARIA.— Duela bi urte

EGUÑKARiAri eskaini zenion el-

karrizketa batean esan zenuen

Felipe Gonzalezen bame politika
GAL zela. Gero gauzak argituz
joan dira.

IÑAKI ANASAGASTI. — Guk

orain ikuspegi zabalagoa dugu
GAL sortu zenean baino, edo-

zein modutan guk beti izan dugu
susmo handia, baina frogak falta

genituen- iritzi hori demostratu

ahal izateko. Logika erraza da:

Espainiako Gobemuak ez baze-

kien ezer tentelen gobemua da,
eta Gobemuak baldin bazekien

gaizkileen gobemua da. Epaite-
gietan ezingo déla demostratu?

Ba agian ez, baina politikoki bai.

Segundo Mareyren bahiketan

esku hartu izan balute GAL be-

rehala desagertuko zen. Gober-

nuak ez zuen horrelakorik egin
eta hori da guk gaitzesten diogu-
na PSOEri.

PSOEk 1982. urtean Estatuko

segurtasun indar eta gorputz
guztiak garbitu baharko zituz-

keen, hor estolda zikin handia

zegoen, Francoren garaitik zeto-

rren zakar ugari eta demokrazia

heldu aurretiko portamoldea ze-

goen segurtasun indarretan. In-

dar horiek guztiak garbitu ordez,
beraiekin itundu ziren PSOE-

koak. ETAren aurkako borrokak

jende asko aberastu egin du, pro-
fesio bat da hainbat jenderentzat.
Giza eskubideak alde batera uz-

ten zituzten. PSOE, alderdi

errepublikarra eta jarduera de-

mokratikoa izan dueña, zikindu

egin da GAL bezain gai deitora-

garriaz.
EGUNKARIA.— Auzitegi Gore-

nean Julián Sancristobalek esan

zuen ostegunean Barrionuevok

ontzat eman zuela Segundo Ma-

reyren bahiketa; Garda Danbo-

reneak ere berretsi egin du Felipe
González guztiaren jakitun zela.

ANASAGASTI.— Ahozko akusa-

zioak dira, guk zailtasunak ikus-

ten ditugu akusazio horiek au-

rrera egin dezaten. Froga mate-

rialak eskatuko dizkiete, eta ez

badituzte aurkezten ez dira au-

rrera joango. Epaitegi mailan

ezin bada demostratu, epaile ba-

GALen auziaren inguruan Madrilgo Kongresuan dauden gora-beherez mintzo da Anasagasti. XOUSE SIMAL

«Ikerketa

batzordearen

bozketan Ciil

abstenitzen bada

ere, PPkoak botoa

ematera joango ez

diren beldur gara».

tek frogak behar dituelako, kon-

ponbide bakarra zigor politikoa
da. Herritarrek, gertatu den guz-
tiarekin izututa, hauteskundee-

tan botoa kentzea PSOEri, baina

ez da hórrela izango. Iritzi publi-
ko espainiarraren sektore zabal

batek ondo ikusi zuen eta ondo

ikusten du GAL. Demokraziari

dagokionez, oso balore aldatuak

dituen gizarte heldu gabean
gaude.
EGUNKARIA.— Gertakizun

hauek hasi eta hamabi urtera

oraindik eztabaidatzen da ko-

menigarria ote den Espainiako
Diputatuen Kongresuak ikerketa

batzorde bat sortzea.

ANASAGASTI.— Guk Intxau-

rrondo ikertzeko proposamen bat

aurkeztu genuen, IU eta Talde

Mistoarekin batera. Sekula ados

jartzen ez diren PSOE eta PP

ados jarri eta atzera bota zuten.

Orain PPk ustekabea sortu eta

GAL ikertuko duen batzorde bat

sortzeko eskatzen du, eta guk
esaten dioguna da ‘zuk GAL

ikertzen baduzu zuk Intxaurron-

do ikertu beharko duzu’, Intxau-

rrondo GALen zati bat zelako,
edo areago GALen operazio
zentroa zelako.

Guk ondo irizten diogu pro-

posamen hori aurkezteari, PPk

asteartean aurkeztu zuen propo-
samena eta datorren ostegunean
eztabaidatuko da. Aurkeztu bai-

no ez eta hasten dira PPrekiko

presioak argudio batez: eskuinak

ez du eskuina ikertzen. Goardia

Zibila, Armada, Polizia, Fraga
eta Martin Villa hasten dira pre-

sionatzen, galdetuz ea zoratuta

dauden. Sozialistek diote GALi

buruzko batzorde honek aurrera

egiten badu egingo dugun lehe-

nengoa da Fraga Iribame eta

Martin Villa deitzea izango déla.

PP izututa dago egin duenaz, eta

«Goardia Zibilak,

Armadak, Poliziak,

Fragak eta Martin

Villak presionatu

egin dute Alderdi

Popularra GAL iker

ez dadin».

telefonoz deitzen ari da Unió De-

mocrática eta Convergenciako
burukideei aurkako botoa eman

dezaten. CiU abstenitzen bada

ere, PPko diputatuak botoa

ematera joango ez diren beldur

gara, beraz konturatzen ari gara
zein jokabide hipokritak dauden

Madrilen politika egiteko or-

duan.

EGUNKARIA.— Batzorde horrek

aurrera egiteko gehiengo osoa

beharko luke.

ANASAGASTI.— Une honetan

PPk laguntzen badu 149 diputatu
dira, CiUk laguntzen badu 17 di-

putatu dira, lUk 18,EAJren bost

diputatu eta Talde Mistoko beste

hiru edo laúrekin proposamena

erraz atera daiteke aurrera. Guk

telefonoz deitu diogu Pujoli eta

eskatu diogu aldeko botoa ema-

ten ez badu ere behintzat absten-

tziora jo dezaten. Abstenituko

balira ere proposamenak behar

beste boto izango luke.

EGUNKARIA.— Alvarez Cascos

jaunak esan berri du Rodríguez
Galindo jeneral egin zutela mi-

nistro guztien grabazioak ditue-

lako.

ANASAGASTI.— Ni ez ñau harri-

tzen informazio horrek. Egia
esan Galindo pertsona ezin kal-

tegarriagoa da, informazioa lor-

tzeko pertsona bat torturatzeko

ardurarik ez badu, txantaje
mentalitate horrekin ez ñau ha-

rritzen pertsona asko grabatu
izana. Eta ez bakarrik Bame mi-

nistroak, baita politikoak ere.

EGUNKARIA.— Asko hitz egiten
ari da GALi buruz baina beti ere

gobernua-oposizioa jokoan.
Ematen du GALek hildakoak eta

berafen senitartekoak ahaztu egi-
ten direla.

ANASAGASTI.— Hau da horren

guztiaren tragedia, hitz egiten ari

gara pertsonez zenbaki eta gau-

zez hitz egingo bagenu bezala.

Guk sentsibilitate berezia izan

dezakegu Euskadin delako, bai-

na katalanei edo madrildarrei

bost axola. Honek mintzen ñau,

gizartearen balore hierarkia era-

bat trabestua dago, gizakiaren
bizitzak ezer gutxi balio du.

EGUNKARIA.— Bame Ministe-

rioko arduradun ohi batzuk ka-

lean daude beraien aurkako

akusazio larriak eta autoinkul-

pazioak izan arren.

ANASAGASTI.— Harritzen gaitu
eta Estatuko fiskal nagusiak ez

du esku hartu. Argitaratu diren

informazioengatik badakite tor-

turez, baineraz, kokotean eman-

dako tiroez eta inork ez du ezer

esaten. Alderdi politikoek ñola

jokatu ahal dugu? Gu ez gara de-

tektibe agentzia bat, ikerketa

batzorde bat eskatzen dugu eta

ukatu egiten digute, orduan esa-

ten duguna da demokrazia ho-

netan ez dagoela biderik era ho-

rretako informazioak aurrera

eramateko.


